
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

David Rees AS 

Mick Antoniw AS 
Cadeirydd y Pwyllgor Deddfwriaeth, Cyfiawnder a’r Cyfansoddiad 

CF99 1SN 

 
11 Ionawr 2021 

 
 
Annwyl David a Mick  
 
Rwy’n ysgrifennu i’ch hysbysu fy mod wedi gosod memorandwm cydsyniad deddfwriaethol 
atodol ger bron heddiw mewn cysylltiad â’r Bil Masnach. 
 
Cyflwynodd Llywodraeth y DU ddiwygiad i’r Bil Masnach cyn Cyfnod Adrodd Tŷ’r Arglwyddi 
ar 30 Tachwedd. Er nad oedd Llywodraeth y DU na Llywodraeth yr Alban yn credu bod 
angen cydsyniad deddfwriaethol arno, rwyf wedi penderfynu gwyro at fod yn orofalus a 
gosod y Memorandwm hwn.  Rwy’n ymddiheuro am yr oedi.  
 
Bydd angen darllen y Memorandwm Atodol (Memorandwm rhif 3) ochr yn ochr wrth gwrs â’r 
memorandwm cydsyniad deddfwriaethol gwreiddiol a’r Memorandwm Atodol (Memorandwm 
rhif 2) sy’n delio â darpariaethau casglu a rhannu gwybodaeth fasnach yn y Bil Masnach.  I 
ddrysu pethau, cafodd y cymalau hyn eu hailadrodd i raddau helaeth yn y Bil Masnach 
(Datgelu Gwybodaeth) y rhoddodd y Senedd ei chydsyniad iddo ar 16 Rhagfyr.  
 
Rwy’n anfon copi o’r llythyr hwn at bob Aelod o’r Senedd er eu gwybodaeth.  
 
Yn gywir, 

